
Boh Geldof: nasmh no neach—giuil?

\\ ‘ ﬂha Bob Geldof ainmeil airson
da rud. Bha e uair na

! sheinneadair anns a’ chomhlan

| Boomtown Rats. B’ e I Don’t Like

i Mondays an t-O0ran a b’ ainmeile
a bh’ aca. Bha e dusan seachdain

aig aireamh a h-aon ann an 1979.

An-diugh tha Robert Frederick

Xenon “Bob” Geldof nas ainmeile

-

- l‘ airson na tha e a’ déanamh as
CL LAY
Ndja s leth Afraga.

‘ Etigpia agus Band Aid
|

‘ ig toiseach nan ochdadan bha
na Boomtown Rats air an t-slighe
~ a-mach. Bha fios aig Geldof air
| an seo agus bha e a’ coimhead ri
’ rudan ura a dhéanamh. Chluich e
pairt anns a’ film, Pink Floyd
The Wall, ach cha robh e ag
iarraidh a bhith na chleasaiche.
Aon oidhche chunnaic e rudeigin
air na naidheachdan a
dh’atharraich a’ chorr dhe
bheatha. Bha fear-naidheachd
a’ BhBC, Micheal Buerk, ag
aithris a Etiopia ann an Afraga.
Bha goirt uabhasach anns an
duthaich sin aig an am. Bha na
miltean a’ basachadh leis an
acras. As déidh na dealbhan
fhaicinn, gheall Geldof rudeigin
a dheanamh mu dheidhinn.

Thachair seo anns an t-Samhain
1984. Sa bhad dh’'fhon Geldof gu
charaid, Midge Ure. Is e Albannach
—‘ a bh’ ann an Ure agus bha comhlan
ainmeil aige fhéin, Ultravox.

Dh’aontaich iad oran a
sgriobhadh gus feuchainn ri
airgead a thogail son Etiopia. ‘
Cha robh fada gus an robh an
t-O0ran, Do They Know It'’s (
Christmas, deiseil aca. Chaidh
Geldof an uair sin air Reidio 1
gus innse mu na planaichean
aige. Sa bhad bha tidh mhor aig
na meadhanan sa chiuis.

Chuir Geldof an uair sin comhlan
ri chéile leis an ainm, Band
Aid. Bha a h-uile neach-ciuil
ainmeil & Breatainn agus Eirinn
anns a’ chomhlan. Chaidh an clar
a chur a-mach direach ron
Nollaig agus bha an t-airgead gu
leir a’ dol gu Etiopia. Bha duil
aig Geldof gun togadh iad
timcheall air £70,000, ach bha e
fada cearr. Is ann a thog an

clar iomadach millean not. Aig

an am cha robh clar riamh air
uiread a reic ann am Breatainn. )

ive Aid

‘ Eha an t-oran cho
soirbheachail agus gun robh
! Geldof agus Ure airson rudeigin
| eile a dhéanamh. Stéidhich iad
i an uair sin Live Aid ann an
1985. Bha iad airson an consairt
roc as motha a chunnaic an
saoghal a-riamh a chur air
bhonn. Bhiodh an luchd-ciuil as
fhearr air an t-saoghal a’ cluiche
aige. Thigeadh a shealltainn ann
am Breatainn agus ann an
Ameireaga.

Bha obair mhor an luib seo. Cha
deach a leithid a rud a dheanamh
riamh roimhe. Ach mu dheireadh
thall chaidh an consairt, ann an
Lunnainn agus Philadelphia, air
adhart. Airson a’ chiad uair bha
consairt bed ri fhaicinn air
feadh an t-saoghail. Bha e
uabhasach soirbheachail agus
a-rithist chaidh moran airgid a

| thogail airson Afraga.

As deidh Live Aid

s deidh Live Aid bha Geldof
aithnichte air feadh an
t-saoghail. Bha e a’ siubhal gu
moran aiteachan a’ togail airgid
airson Afraga. Chaidh e a throd
ris a’ Phriomh Mhinistear, Mairead
Thatcher. Bha ise airson cisean
a chur air airgead gu Afraga,
ach thug Geldof oirre smaointinn
as ur. A’ bhliadhna as deidh
Live Aid rinn a’ Bhanrigh,
Ridire Urramach dheth. Ach a
chionn is gur ann an Eirinn a
rugadh e, chan fhaod Geldof an
tiotal ‘Sir’ a chleachdadh.

nns an aon bhliadhna ri Live

’ Xz bliadhnaichean combhia ri Paula Yales
|
\

|

Aid, phos Geldof Paula Yates.
Bha an dithis air coinneachadh
nuair a bha Geldof anns na
Boomtown Rats. Mus do phos iad
bha nighean bheag aca, Fifi
Trixibelle. Bhiodh dithis
chloinne eile aca, Peaches
Honeyblossom agus Pixie, as deidh
sin.

Cha do mhair am posadh ged-ta.
Dh’'fhag Yates Geldof airson an
t-seinneadair Astrailianaich,
Micheal Hutchence. Bha Hutchence
na sheinneadair sa chomhlan
ainmeil, INXS. Choinnich e ri
Yates air a’ phrogram
telebhisean, The Big Breakfast.
Gu h-annasach ’'s e a’ chompanaidh
aig Geldof fhéin a bha a’ deanamh
a’' phrograim seo.

Bha nighean eile aig Yates ri
Hutchence. A-rithist bha ainm
annasach oirre, Heavenly Hiraani

Tigerlily, ach chaidh cuisean
cearr dhaibh ann an 1997. Chuir
Hutchence as dha fhéin ann an ‘
taigh-osta agus chaidh beatha |
Yates bun os cionn. Chaidh (
Geldof dhan chuirt airson a

chlann aige fhaighinn air ais.
Fhuair e cead cuideachd coimhead
as déidh Tigerlily. Cha robh seo
furasta ged-ta, oir bha moran

stri ann ri luchd-lagha agus na
cuirtean. Thug e buaidh mhor air
Geldof agus tha e a-nise a’ cur
taic ri Fathers for Justice. Is

e iomairt a tha seo airson
barrachd choraichean a thoirt do
dh’athraichean. Thainig droch
naidheachd eile an uair sin. ’
Bhasaich Yates as deidh cus
dhrugaichean a ghabhail. Bha

Geldof a-nise air fhagail leis

fhéin le ceathrar chloinne.

’ wive 8
K\ | | EN:n an 2005 thainig Geldof
agus Ure coOmhla uair eile airson

~ Afraga a chuideachadh. Bha

| coinneamh mhdr dhen G8 gu bhith

’ ann an Alba, aig Gleann Eigeis.
Is e a th’ anns an G8 ach na
h-ochd rioghachdan as

| cumhachdaiche air an t-saoghal.
Bha Geldof a’ faicinn seo mar
chothrom air barrachd a dhéanamh
airson Afraga. Dh’fhoillsich e
fhéin agus Nelson Mandela, Make
Poverty History, ann an
Lunnainn.

Beagan mhiosan as deidh sin
chuir Geldof Live 8 air bhonn.
Dh’iarr e air millean neach
siubhal gu Dun Eideann. Bha e
airson cuideam a chur air
ceannardan poileataigeach daoine
bochda an t-saoghail a
chuideachadh.

Bha Live 8 fili ’'s nas motha na
Live Aid. Chaidh consairtean a
chur air bhonn anns gach
duthaich san G8. Mar sin, bha
consairtean ann an Lunnainn, san (
ROimh, Berlin, Paris,

Philadelphia, Toronto, Tokyo
agus Moscow. A thuilleadh air an
sin, chaidh consairt eile a chur
air bhonn ann an Johannesburg.
Am measg na bha a’ cluiche bha
Madonna, U2, POl McCartney,
Elton John agus Geldof fhein.

-
—~—

N
INSS

S
AN



o e o 2 8 N

BEQE EMn@

An ath cheum?

ﬂha Geldof an-diugh a’ fuireach
ann an Chelsea ann am baile mor
l Lunnainn, gu math fada bho Dhin
|  Laoghaire, faisg air Baile Atha
| Cliath, far an deach a thogail.
Ged a tha Geldof ainmeil airson
na rinn e airson Afraga, bu
choir cuimhneachadh gur e
fear-gnothaich soirbheachail a
tha ann cuideachd.

Tha cuid a’ smaointinn gum
faodadh e seasamh fhathast mar
= Cheann-suidhe na h-Eireann. Tha

e feadhainn eile dhen bheachd gum
a"‘)b"* faigh e aite ann an Taigh nam
= > — Morairean. Bhiodh Geldof fhein

ag iarraidh gum biodh cuimhne
aig daoine air mar neach-ciuil.
Ach leis na tha e air a dheéanamh
airson Afraga, tha a h-uile
coltas gur e tuilleadh
poileataigs a bhios fa-near dha
san am ri teachd.

